
ᑕᓪᓗᕈᑎᐅᑉ ᐃᒪᖓᓂ ᑲᓇᑕᐅᑉ ᑕᕆᐅᖓᓂ ᐱᐅᖅᓱᐋᒐᖅ ᐃᓂᖓ ᐊᑯᓐᓂᖅᓱᖅᑑᑉ ᐊᐅᓚᑦᑎᓂᐅ ᐸᕐᓇᐅᑎᐊ 

ᐅᓂᒃᑳᓕᐊᖅ ᖃᓄᐃᑦᑑᓂᐊᓄᑦ 

ᑲᓇᑕᐅᑉ ᑕᕆᐅᖓᓕ ᐱᐅᖅᓱᐋᖅᑕᑦ ᐃᓃᑦ ᓴᖅᑭᑕᐅᓲᑦ ᑲᒪᒋᔭᐅᕙᒃᖢᑎᓪᓗ ᓴᐳᒻᒥᓇᓱᒃᖢᒋᑦ ᐱᐅᖅᓱᐋᕋᓱᒃᖢᒋᓪᓗ ᑭᒡᒐᖅᑐᐃᔪᑦ 

ᑕᕆᐅᑉ ᐃᓂᒋᔭᖏᑦ ᐱᕚᓪᓕᐅᑎᖏᓄᑦ, ᐃᓕᓐᓂᐊᕈᑎᖏᓄᑦ ᑲᔾᔮᕆᔭᐅᓂᖏᓄᓪᓗ ᐃᓄᖁᑎᓕᒫᖏᓄᑦ ᑲᓇᑕᐅᑉ ᓄᓇᕐᔪᐋᒥᓪᓗ. 

ᓴᖅᑮᔭᖃᓲᑦ ᖁᕕᐊᓲᑕᐅᔪᓂᒃ ᐊᑐᖅᑕᖃᓐᓂᕐᒥᒃ ᐳᓚᕋᑎᓄᑦ, ᐱᔫᒥᓴᐃᓪᓗᑎᒃ ᑐᓴᐅᒪᑦᑎᐋᕐᓂᕐᒥᒃ ᑐᑭᓯᐅᒪᓂᕐᒥᓪᓗ ᑲᓇᑕᒥᐅᓄᑦ, 

ᐱᕚᓪᓕᐅᑎᒃᓴᓕᐅᖅᖢᑎᒡᓗ ᓄᓇᖃᖅᑳᖅᓯᒪᔪᓄᑦ ᓯᒡᔭᖅᐸᓯᒃᑐᓪᓗ ᓄᓇᓕᖏᑦ ᐃᓗᐊᓃᑦᑐᑦ.  

ᑕᓪᓗᕈᑎᐅᑉ ᐃᒪᖓᑕ ᑲᓇᑕᐅᑉ ᑕᕆᐅᖓᓕ ᐱᐅᖅᓱᐋᖅᑕᑦ ᐃᓂᖓ (NMCA) ᐊᑯᓐᓂᖅᓱᖅᑑᑉ ᐊᐅᓚᑦᑎᓂᐅᑉ ᐸᕐᓈᖅ (IMP) 

ᓴᖅᑮᔭᓕᒃ ᐱᒋᐊᕐᖓᐅᑎᐊᑕ ᐊᕙᓗᒃᓴᖏᓂᒃ ᓴᐳᒻᒥᔭᐅᓂᖓᓄ ᑲᒪᒋᔭᐅᓂᖓᑕᓗ ᐃᓚᖓᑕ ᐊᑑᑎᓚᖑᖃᑕᐅᔪᑦ ᐆᒪᔪᓄᑦ 

ᐱᖅᑯᓯᖃᖅᑎᓄᓪᓗ ᑕᕆᐅᑉ ᐃᒪᕆᔭᖏᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᐃᓂᓪᓚᖓᓪᓗᓂ ᓄᓇᕘᒥᑦ, ᑕᓪᓗᕈᑎᐅᑉ ᐃᒪᖓᑕ 

NMCA ᐃᓗᓕᖃᖅᑐᖅ ᐃᒻᒪᖄ 108,000 km² ᑕᕆᐅᖓᓂᒃ ᐱᒋᐊᖅᖢᓂ ᖃᐅᓱᐄᑦᑐᕐᒥ ᐱᖓᓐᓈᒍᑦ ᑎᑭᖢᒍ ᕿᑭᖅᑖᓘᑉ 

ᐃᒪᕕᖓᓄᑦ ᑲᓇᖕᓈᒍᑦ ᐃᓱᖃᖅᖢᓂ ᑲᓇᑕᐅᑉ ᑮᓇᐅᔭᓕᐅᕋᓱᐊᕐᕕᐊᑕ ᐃᓱᒋᔭᖓᓄᑦ. ᑖᓐᓇ ᐃᓂᖓ ᓴᓂᖅᑯᑕᒃᓴᐅᖏᑦᑐᒥᒃ 

ᓂᖃᖅᑐᖅ ᐆᒪᔪᖏᓄᑦ ᑲᓇᖕᓇᐅᑉ ᐅᑭᐅᖅᑕᖅᑑᑉ ᑕᕆᐅᖓᑕ ᐆᒪᔪᖃᕝᕕᖏᓂ, ᑕᐃᒪᙶᓗᒃ ᐊᓐᓇᐅᒪᑎᑦᑎᔪᖅ ᐃᓄᖕᓂᑦ 

ᑭᖑᓕᕇᒃᑐᓂᒃ ᒪᑐᐃᖓᑎᑦᑎᓪᓗᓂ ᐳᐃᔨᓄᑦ ᐊᓯᖏᓄᓪᓗ ᓂᕿᒃᓴᕆᔭᐅᓲᓂᒃ, ᐊᑑᑎᓕᓪᓚᕆᒃ ᓂᕿᒥᒃ ᓇᖕᒥᓂᖃᓐᓂᕐᒧᑦ 

ᐃᓄᐃᓪᓗ ᖃᓄᐄᙱᑦᑎᐊᓐᓂᖏᓄᑦ. ᐱᔪᒪᓂᖃᓐᓂᖅ ᓴᐳᒻᒥᕆᓂᕐᒥᒃ ᓄᓇᕐᔪᐋᓕᒫᒧᑦ, ᑲᓇᑕᒧᑦ, ᐊᒡᒍᖅᓯᒪᓂᐊᒍᓪᓗ ᐊᓐᓂᕆᔭᑦ 

ᐃᓗᐊᓂ ᑕᓪᓗᕈᑎᐅᑉ ᐃᒪᖓᓂᑦ ᓄᓇᓖᑦ ᐃᓄᖁᑎᖏᓄᑦ ᓴᖅᑮᓐᓇᖅᖢᓂ ᐅᖃᐅᓯᐅᓯᒪᕗᖅ ᑕᐃᑲᙵᓂᐋᓗᒃ 1970 ᐊᕐᕋᒍᑦ 

ᐃᓱᖅᐸᓯᐊᓂ, ᐊᖏᓛᖑᔪᒧᑦ ᐃᓄᐃᑦ ᐃᓱᒫᓘᑎᖏᓄᑦ ᓴᖅᑭᑦᑎᓇᓱᒍᑕᐅᔪᒧᑦ ᐅᖅᓱᐋᓗᒃᓴᓄᑦ ᐳᓪᓚᐅᔭᓄᓪᓗ ᓴᓇᔭᐅᓂᖏᓄᑦ. 

ᐅᓇ IMP ᓴᖅᑮᑎᑦᑎᔪᖅ ᐊᑐᕈᒥᒐᔭᓄᑦ ᑐᕌᕈᑎᒥᒃ ᑲᒪᒋᔭᐅᓂᖓᓄᑦ ᑕᓪᓗᕈᑎᐅᑉ ᐃᒪᖓᑕ NMCA ᐊᑯᓐᓂᐊᒍᑦ ᖁᓖᑦ-ᐊᕐᕌᒍᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑖ ᓴᓇᔭᐅᑎᓪᓗᒍ ᐃᓗᐊᒍᑦ ᑕᓪᓕᒪᑦ ᐊᕐᕌᒍᐃᑦ ᓴᖅᑭᑕᐅᓕᓵᓐᓂᐊᑕ ᑖᓐᓇ NMCA. ᐊᑯᓐᐋᓄᑦ ᐸᕐᓇᐆᑦ 

ᓴᖅᑮᕗᖅ ᑕᐅᑐᙳᐊᒐᒥᒃ, ᑐᑭᒧᐋᕆᔪᑦ ᑐᙵᕕᒃᓴᖏᑦ, ᑲᒪᒋᔭᖃᓐᓂᕐᒧᑦ ᑕᑯᒃᓴᕈᕋᓱᒃᑕᖏᑦ ᐊᒃᑐᐊᔪᓪᓗ ᑐᕌᒐᕆᔭᑦ ᐃᓚᓖᑦ 

ᓄᓇᙳᐋᒃᑯᑦ ᑭᒡᓕᓯᓂᐊᕈᑎᑦ ᑐᑭᒧᐊᕆᓂᐊᖅᑐᑦ ᐊᐅᓚᑕᐅᓂᖓᓄᑦ ᐊᖏᖅᓯᒪᔭᐃᓐᓇᒃᑯᓪᓗ-ᑐᙵᔪᒥᒃ ᐃᓱᒪᓕᐆᕆᔾᔪᑎᓄᑦ 

ᑕᕝᕗᖓ ᑕᓪᓗᕈᑎᐅᑉ ᐃᒪᖓᓄᑦ ᐃᓄᖕᓄᑦ-ᑲᓇᑕᐅᓪᓗ ᑲᑐᔾᔨᓪᓗᑎᒃ ᑲᒪᒋᔭᖃᑎᖏᓄᑦ, ᐊᐅᓚᑦᑎᖃᑎᒌᑦ ᑲᑎᒪᔨᖏᑦ.  

ᐸᕐᓈᖑᕗᖅ ᓴᓇᔭᐅᓂᑯ ᑲᑐᔾᔭᐅᔾᓗᓂ ᕿᑭᖅᑕᓂᒃᑯᓐᓄᑦ, ᓄᓇᕘᑉ ᒐᕙᒪᒃᑯᖏᓄᑦ, ᐊᒻᒪᑦᑕᐅᖅ ᑲᓇᑕᐅᑉ ᒐᕙᒪᑐᖃᒃᑯᖏᓄᑦ 

(ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ ᐃᑲᔪᖅᑕᐅᓪᓗᑎᒃ ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ). 

ᐃᓗᐃᑦᑑᔪᒥᒃ ᑐᓴᕆᐋᕋᓱᐊᓐᓂᖃᖅᖢᑎᒃ ᐊᕐᕌᒍᖏᒍᑦ 2018 ᑎᑭᖢᒍ 2025 ᑕᓪᓕᒪᓂᑦ ᐊᒃᑐᐊᔭᓂᑦ ᓄᓇᓕᓐᓂ - ᖃᐅᓱᐃᑦᑐᖅ, 

ᐊᐅᐃᑦᑐᖅ, ᐃᒃᐱᐊᕐᔪᒃ, ᒥᑦᑎᒪᑕᓕᒃ ᐊᒻᒪᓗ ᑲᖏᖅᑐᒑᐱᒃ - ᐊᒻᒪᓗᑦᑕᐅᖅ ᐃᓚᐅᓂᖃᖅᑐᓄᑦ ᐱᖃᓯᐅᔾᔨᔪᑦ ᓴᓇᔪᓕᕆᔨᕐᔪᐊᑦ 

ᑲᑐᔾᔨᖃᑎᒌᖏᓂᑦ, ᐊᕙᑎᒧᑦ ᑭᒡᒐᖅᑐᐃᔨᑦ ᑎᒥᖏᓂᒃ, ᖃᐅᔨᓴᖅᑎᒻᒪᕇᑦ, ᐊᒻᒪᓗ ᑲᓇᑕᒥ ᑭᒃᑯᓕᒫᓃᙶᖅᑐᓂᒃ.  

ᐱᔾᔪᑎᖓ ᐊᒃᑎᕆᓂᖃᓐᓂᐋᓗ  

ᐅᓇ IMP ᑐᕌᒐᓕᒃ ᓴᐳᒻᒥᕆᓂᕐᒥᒃ ᑕᓪᓗᕈᑎᐅᑉ ᐃᒪᖓᑕ NMCA-ᖓᑕ ᐆᒪᔪᖃᕝᕕᖏᓂᒃ ᐱᖅᑯᓯᖃᖅᑎᓪᓗ ᐊᑐᖅᓯᒪᓂᐊᓂᒃ 

ᐊᑕᐅᑦᑎᒃᑯᑦ ᐃᑲᔪᖅᓱᐃᓂᕐᒥᒃ ᑲᔪᓰᓐᓇᖅᑐᒥᒃ ᐊᑐᖅᑕᐅᓂᖓᑕ ᐃᒃᐱᒋᔭᖃᑦᑎᐋᕐᓗᑎᒃ ᐃᓄᐃᑦ ᐱᔪᓐᓇᐅᑎᖏᓂᒃ. ᐱᑕᖃᖅᑎᑖ 

ᑐᑭᒧᐋᕆᓂᖅ ᑲᒪᒋᔭᖃᓐᓂᕐᒧᑦ ᑕᕆᐅᑉ ᐆᒪᔪᖃᕝᕕᒋᔭᖏᑦ, ᒪᓕᒐᕋᓛᒃᑯᑦ ᑲᒪᔾᔪᑎᓐ ᐊᑐᕈᑎᓂᒃ, ᐃᑲᔪᐄᓗᓂᓗ ᖃᐅᔨᓵᓂᒃ 

ᑲᑐᔾᔨᓂᒃᑰᖓᔪᓂᒃ, ᐅᔾᔨᖅᓴᐃᔾᔪᑎᑦ ᖃᐅᔨᓵᑦ, ᐸᖅᑭᑦᑎᐋᕆᓂᕐᒧᓪᓗ. 

ᐊᑐᓛᑦ ᓯᕗᓕᐆᕆᔭᑦ ᐃᓚᖃᖅᑐᑦ ᐅᑯᓂᖓ: 

• ᓴᐳᒻᒥᕆᓂᖅ ᑕᕆᐅᑉ ᐊᔾᔨᒌᖏᔾᔪᑎᖏᑦ ᐆᒪᔪᖏᒍᑦ ᐊᑐᓛᕆᔭᖏᑕᓗ ᓇᔪᖅᐸᒃᑕᖏᓐᓂᒃ 

• ᐃᑲᔪᐃᓂᖃᓐᓂᖅ ᐆᒪᔪᖃᕝᕕᑦ ᑲᔪᓰᓐᓇᖅᑐᒥᒃ ᐊᑐᖅᑕᐅᓂᖏᑦ ᑕᕆᐅᑉ ᓱᓇᒃᑯᑖᕆᔭᖏᓂᒃ, ᐃᓕᖅᑯᓯᖃᓪᓗᑎᒃ ᒪᓕᒃᑐᖅ 

ᓄᓇᕘᑉ ᐊᖏᕈᑎᒻᒪᕆᐊᓂᒃ ᐊᒻᒪᓗᑦᑕᐅᖅ ᑲᓇᑕᒥ ᑲᓇᑕᐅᑉ ᑕᕆᐅᖓᓕ ᐱᐅᖅᓱᐋᖅᑕᑦ ᐃᓂᖏᓄᑦ ᐱᖁᔮᓂᒃ 

• ᓴᐳᒻᒥᕆᔭᖃᓐᓂᖅ ᐃᓄᐃᑦ ᐱᔪᓐᓇᐅᐅᑎᖏᓂᒃ ᐊᒻᒪᑦᑕᐅᖅ ᐊᖑᓇᓲᓯᖏᑕ ᐊᑐᖅᐸᒃᑕᖏᓐᓂᒃ 

• ᐅᐃᒍᔭᖃᓐᓂᖅ ᐃᓄᐃᑦ ᖃᐅᔨᒪᓂᕆᔭᖏᓂᒃ ᐊᐅᓚᑦᑎᓂᒻᒧᑦ ᐃᓱᒪᓕᐆᕆᔾᔪᓯᕆᓲᖏᓂᒃ 

• ᐃᑲᔪᐄᓂᖅ ᑲᒪᑦᑎᐋᕆᔪᓂᒃ ᑮᓇᐅᔭᓕᐅᕋᓱᐋᖅᑐᑦ ᐊᐅᓚᑕᓂᒃ ᐊᒻᒪ ᐳᓚᕋᑦᑐᓕᕆᓂᕐᒥᒃ ᐱᔫᒥᓴᐃᓗᑎᒃ ᓄᓇᓖᑦ 

ᖃᓄᐃᙱᑦᑎᐊᕈᑎᖏᓂᒃ 

• ᐱᔫᒥᓴᐃᓂᖅ ᑲᑐᔾᔨᖃᑎᒌᖕᓂᒃᑯᑦ ᖃᐅᔨᓵᕆᔭᒃᓴᓂᒃ ᐅᔾᔨᖅᓴᐃᔾᔪᑎᓪᓗ ᖃᐅᔨᓵᖏᓂᒃ  



ᐆᒪᔪᕆᔭᓄᑦ ᐱᖅᑯᓯᖃᖅᑎᓄᓪᓗ ᐊᑑᑎᖃᓐᓂᕆᔭᖓ 

ᑕᓪᓗᕈᑎᐅᑉ ᐃᒪᖓᑕ NMCA-ᖓ ᐱᓯᒪᕗᖅ ᐃᑎᔪᒥᒃ ᐱᖅᑯᓯᖏᒍᑦ ᐊᑐᖅᓯᒪᑯᑖᓐᓂᖓᒍᓪᓗ ᐊᓐᓂᕆᔭᖃᓐᓂᕐᒥᒃ ᐃᓄᖏᑕ 

ᓄᓇᓕᖏᓄᑦ. ᐃᓄᐃᑦ ᑐᙵᕕᖃᓪᓚᕆᒃᓯᒪᕗᑦ ᑕᓪᓗᕈᑎᐅᑉ ᑕᕆᐅᖓᑕ ᓱᓇᒃᑯᑖᖏᓂᒃ ᐊᕐᕌᒍᒐᓵᓗᓐᓄᑦ ᑕᐅᓴᖏᓃᑐᒐᓚᐃᑦ. 

ᐅᓪᓗᒥ, ᓄᓇᓖᑦ ᐊᕙᑖᓃᑦᑐᑦ ᑖᔅᓱᒪ NMCA ᓱᓕ ᐊᑐᐄᓐᓇᓲᖑᕗᑦ ᐃᒪᖏᓂᒃ ᐊᕙᑎᐊᓃᑦᑐᓂᒃ ᐊᓐᓇᐅᒪᔾᔪᑎᒃᓴᑦ ᐊᖑᓇᓲᓯᓄᑦ 

ᓇᕈᖃᑦᑕᓐᓂᖏᓄᓪᓗ. ᐃᓯᕈᓐᓇᕐᓂᖅ ᐱᓇᓱᐋᖅᖢᒋᑦ ᐆᒪᔪᖁᑎᖏᑦ ᐃᓗᐊᒍᑦ NMCA ᓱᓕ ᓴᓂᖅᑯᑕᒃᓴᐅᙱᓚᖅ ᐃᓄᖏᓄᑦ 

ᓂᕿᖃᑦᑎᐋᓐᓂᕐᒧᑦ, ᐱᖅᑯᓯᖏᓂᒃ ᑲᔪᓯᔾᔪᑎᖏᓄᑦ, ᐊᒻᒪᑦᑕᐅᖅ ᓄᓇᓕᖏᑕ ᖃᓄᐄᙱᑦᑎᐊᕐᓂᖏᓄᑦ. 

ᑕᓪᓗᕈᑎᐅᑉ ᐃᒪᖓᑕ NMCA ᓇᒥᓕᒫᖅ ᐃᓕᓴᕆᔭᐅᒪᕗᖅ ᐊᖏᓛᖑᖃᑕᐅᔪᒥᒃ ᐆᒪᔪᕐᓄᑦ ᐊᑐᓪᓚᕆᒃᑕᖅ ᓇᔪᒐᐅᓪᓗᓂ ᑕᕆᐅᑉ 

ᐆᒪᔪᖏᓄᑦ ᐅᑭᐅᖅᑕᖅᑐᓕᒫᒥᑦ ᐱᔨᑦᑎᖅᑕᖃᓪᖢᓂᓗ ᐆᒪᔪᖏᓄᑦ ᐱᕈᐄᕝᕕᐅᓪᓗᓂ ᑲᓇᑕᒥ ᑲᓇᖕᓇᐅᑉ ᐅᑭᐅᖅᑕᖅᑐᖁᑖᓄᑦ. 

ᑖᓐᓇ ᐊᒡᒍᖅᓯᒪᓂᐊ ᐃᓂᖃᕝᕕᐅᔪᖅ ᐊᒥᓱᐋᓗᖕᓄᑦ ᐊᔾᔨᒌᖏᑦᑐᓄᑦ ᑕᕆᐅᑉ ᐳᐃᔨᖏᓄᑦ ᐃᒪᕐᒥᐅᑕᖏᓄᑦ ᐊᓯᖃᓗᐊᕋᓂ 

ᓇᔪᖅᑕᖅ ᓇᓄᕐᓄᑦ, ᐊᐃᕕᕐᓄᑦ, ᓇᑦᑎᒐᓴᓄᑦ, ᐊᕐᕕᕐᓄᑦ, ᖃᐅᓪᓗᖅᑖᓄᑦ, ᑐᒑᓕᑦ ᕿᓚᓗᒐᖏᓄᑦ, ᑎᑭᑦᑕᓲᓪᓗ ᑎᖕᒥᐋᖏᓄᑦ.  

ᐊᐅᓚᑕᐅᓂᖓ ᑲᑐᔾᔨᓂᒃᑯᓪᓗ-ᑲᒪᒋᔭᖃᐅᓯᖏᑦ 

ᑲᒪᒋᔭᐅᓂᖓ ᑕᓪᓗᕈᑎᐅᑉ ᐃᒪᖓᑕ NMCA ᑐᙵᓂᓕᒃ ᐊᐅᓚᑕᐅᓂᖓ ᑐᑭᒧᐋᕆᔭᖅ ᐆᒧᖓ ᐃᓄᖕᓄᑦ ᐊᒃᑐᖅᑕᓂᒃ 

ᐱᕚᓪᓕᐅᑎᓄᓪᓗ ᐊᖏᕈᑖᑕ (IIBA) ᐊᑎᓕᐅᖅᑕᐅᓂᑯ 2019, ᐊᑯᓐᓂᐊᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪ ᒐᕙᒪᑐᖃᒃᑯᑦ 

ᑲᓇᑕᒥ. ᑖᓐᓇ ᐊᖏᕈᑎ ᑲᒪᒋᔭᓕᒃ ᐃᓄᐃᑦ ᐱᔪᓐᓇᐅᑎᖏᑦ, ᖃᐅᔨᒪᓂᖏᑦ, ᐊᑐᕈᒪᓂᕆᔭᖏᓪᓗ ᕿᑎᐋᓃᖃᑕᐅᓂᖏᑕ 

ᐊᐅᓚᑕᐅᑎᓪᓗᒍ ᑖᓐᓇ NMCA.  

ᐊᑐᓛᖑᖃᑎᖓ ᐃᓗᓕᕆᔮ ᑲᑐᔾᔨᓂᒃᑯᑦ-ᐊᐅᓚᑦᑎᓂᐅᑉ ᑎᒥᓕᐋᖅ ᐊᐅᓚᑦᑎᖃᑎᒌᑦ ᑲᑎᒪᔨᖏᑦ, ᑲᑐᔾᔭᖅ ᐃᓄᖕᓄᑦ-ᑲᓇᑕᒧᓪᓗ 

ᐊᐅᓚᑦᑎᔩᑦ ᑲᑎᒪᔨᖏᑦ ᓇᓕᒧᒌᒃᖢᑎᒃ ᑭᒡᒐᖅᑐᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓂᒃ ᑲᓇᑕᐅᓪᓗ ᒐᕙᒪᑐᖃᒃᑯᖏᓂᒃ. 

ᑲᑎᒪᔩᑦ ᐊᐅᓚᓂᖃᓲᑦ ᐊᖏᖅᑐᐃᓐᓇᐆᓪᓗᑎᒃ ᐃᓱᒪᓕᐅᕆᓂᒃᑯᑦ ᑲᒪᒋᔭᖃᖅᑎᑕᐅᓪᓗᑎᒡᓗ ᐸᕐᓇᒃᑕᐅᔪᓄᑦ, ᐊᐅᓚᑦᑎᓂᕐᒧᑦ, ᐊᒻᒪ 

ᑲᒪᒋᔭᐅᓂᖓᓄᑦ ᑖᓐᓇ NMCA.  

ᐊᐅᓚᑦᑎᓂᖅ ᐃᓚᖃᕆᕗᖅ ᑐᑭᒧᐊᕆᓂᕐᒥᒃ ᐃᓚᖃᖅᖢᑎᒃ ᓄᓇᕘᑉ ᒐᕙᒪᒃᑯᖏᓂᒃ ᐊᒻᒪ ᐊᑯᓐᓈᒍᑦ ᖃᖦᓯᒐᓚᑦ ᒐᕙᒪᑐᖃᒃᑯᑦ 

ᐱᓕᕆᕝᕕᒋᔭᖏᑕ, ᐃᓚᐅᓪᓗᑎᒃ ᑲᓇᑕᒥ ᒥᕐᖑᐃᖅᓯᕝᕕᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᓯᒡᔭᒥᐅᑕᓕᕆᔨᒃᑯᑦ ᑲᓇᑕᒥ, 

ᐃᖏᕐᕋᔪᓕᕆᔨᕐᔪᐋᒃᑯᑦ ᑲᓇᑕᒥ, ᐊᒻᒪ ᐊᕙᑎᓕᕆᔨᑦ ᓯᓚᐅᓪᓗ ᐊᔾᔨᒋᔪᓐᓃᕐᓂᐊᓄᑦ ᑲᓇᑕᒥ, ᐊᑐᓂ ᐱᓯᒪᑦᑏᓐᓇᕋᓗᐊᖅᖢᑎᒃ 

ᑲᒪᒋᔭᖃᓐᓂᕐᒧᑦ ᐊᒃᑐᐊᔪᑦ ᐃᖃᓗᓕᕆᓂᐅᑉ, ᑕᕆᐅᕐᒥ ᐅᓗᕆᐋᓇᔾᔭᐃᒃᑯᑎᓄᑦ, ᐊᕙᑎᒥᒃ ᓴᐳᒻᒥᕆᔾᔪᑎᖏᓂᒃ, ᐊᒻᒪᓗ ᐆᒪᔪᑦ 

ᐱᐅᖅᓱᐋᕆᔭᐅᓂᖏᓄᑦ. 

ᑕᐅᑐᙳᐊᒐᑦ, ᑲᒪᒋᔭᐅᓂᐊᓄᑦ ᑕᑯᒃᓴᕈᕋᓱᒃᑕᓐ ᓄᓇᙳᐊᒥᓗ ᐊᒡᒍᖅᓯᒪᐅᓂᖓ  

ᐊᕐᕌᒍᒐᓴᒃᑯᑦ ᑕᐅᑐᙳᐊᕆᔭᑦ ᑕᓪᓗᕈᑎᐅᑉ ᐃᒪᖓᑕ NMCA-ᒥ ᐆᒪᔾᔭᕆᒃᑐᖅ, ᓄᓇᕐᔪᐋᕐᒥᑦ ᐊᖏᔫᖃᑕᐅᓛᖅ ᐆᒪᔪᖃᕝᕕᐅᑉ 

ᓇᔪᒐᖓ ᑲᔪᓰᓐᓇᖅᑐᖅ ᐱᔪᓐᓇᖅᑎᑦᑎᔪᕐᓗ ᐃᓄᖕᓂᑦ ᑭᖑᕚᕆᖑᔪᓄᑦ ᓯᕗᓂᑦᑎᓐᓂ ᑐᙵᓴᐃᔪᕐᓗ ᐳᓚᕋᑎᓄᑦ ᐊᑐᖁᔨᓪᓗᑎᒃ, 

ᖁᕕᐋᓲᑎᖃᖁᓪᓗᒋᑦ, ᐊᒻᒪ ᐃᒃᐱᒋᔭᖃᑦᑎᐋᖁᓪᓗᒋᑦ ᑐᑭᒋᔭᖓ ᐃᓄᖕᓄᑦ, ᑲᓇᑕᒧᑦ, ᐅᑭᐅᖅᑕᖅᑑᓪᓗ ᓄᓇᒋᔭᖏᓄᑦ. ᐊᖅᑯᑎᐊᒍᑦ 

ᑲᑐᔾᔨᓂᒃᑯᑦ ᐊᐅᓚᑦᑎᓂᖃᓐᓂᕐᒥᒃ, ᑲᒪᑦᑎᐋᖅᑐᒥᒃ ᐸᖅᑭᔭᐃᓂᒃᑯᑦ, ᑲᔪᓰᓐᓇᖅᑐᒃᑯᓪᓗ ᖃᐅᔨᓵᖃᓐᓂᒃᑯᑦ ᐅᔾᔨᖅᓴᒐᓂᒡᓗ, ᑖᓐᓇ 

NMCA ᑲᔪᓰᓐᓇᕐᓂᐊᖅᑐᖅ ᐃᑲᔪᖅᓱᐃᓗᓂ ᐆᒪᔪᑦ ᐊᔾᔨᒌᖏᔾᔪᑎᖏᓂᒃ, ᐱᖅᑯᓯᖃᖅᑏᓐ ᐊᑐᖅᐸᖕᓂᖏᓂᒃ, ᐊᒻᒪ ᑲᔪᓰᓐᓇᖅᑐᒃᑯᑦ 

ᐃᓅᓯᖃᑦᑎᐋᕈᑎᖏᓂᒃ ᑭᖑᕚᕇᖑᔪᓄᑦ ᓯᕗᓂᑐᖃᕐᒧᑦ. 

ᑖᓐᓇ IMP  ᓴᖅᑭᑦᑎᔪᖅ ᑎᓴᒪᓂᒃ ᐊᐅᓚᑦᑎᓂᐅᑉ ᑕᑯᒃᓴᕈᕋᒃᓴᖏᓂᒃ ᐊᒃᑐᐊᓂᓖᓪᓗ ᑐᕌᖅᑕᐅᔪᓂᒃ ᐊᒡᒋᖅᑐᓄᑦ ᑕᓪᓕᒪᓄᑦ 

ᐊᕐᕌᒍᓄᑦ. ᑕᑯᒃᓴᕈᕋᓱᒃᑕᑦ ᓵᙵᔭᖃᖅᑐᑦ ᓴᐳᒻᒥᕆᓂᕐᒥᒃ ᑕᓪᓗᕈᑎᐅᑉ ᐃᒪᖓᑕ ᐃᓕᖅᑯᓯᐊᒍᑦ ᐱᖅᑯᓯᒃᑯᓪᓗ ᐊᕙᑎᒋᔭᖓᓂᒃ; 

ᑲᔪᓰᓐᓇᖅᑐᒥᒃ ᐊᑐᐃᓐᓇᕐᓂᖅ ᓄᓇᒦᙶᖅᑐᑦ ᓱᓇᒃᑯᑖᖏᓂᒃ ᓴᐳᒻᒥᕆᖃᓯᐅᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐱᔫᒥᓴᐃᓗᑎᓪᓗ 

ᓄᓇᓖᑦ ᖃᓄᐃᙱᑦᑎᐊᕐᓂᖏᓂᒃ, ᑲᑐᔾᔨᓂᒃᑯᑦ ᖃᐅᔨᓵᓂᒃ ᐅᔾᔨᖅᓴᐅᑎᓂᒡᓗ; ᓴᖅᑭᑦᑕᐄᓕᑎᑦᑎᓂᖅ, ᐸᕐᓇᒃᓯᒪᑦᑎᐋᕐᓂᖅ ᐊᒻᒪ 

ᓴᖅᑭᑦᑐᓄᑦ ᓵᖓᔾᔪᑎᒃᓴᑦ ᐊᖏᒡᓕᒋᐋᕈᑎᑦ ᑭᒃᑯᓕᒫᓄᑦ ᐅᓗᕆᐋᓇᖅᑎᑦᑎᖏᓐᓂᕐᒧᑦ ᓴᐳᒻᒥᔭᖃᓐᓂᕐᒥᓪᓗ NMCA-ᒥᒃ. ᖄᒃᑲᓂᐊᒍᑦ, 

ᑭᒡᓕᓯᓂᐊᕈᑎᑦ ᓄᓇᙳᐊᒃᑯᑦ ᐊᑐᖅᖢᒍ ᐊᒡᒍᖅᓯᒪᓂᐊ ᑲᒪᒋᔭᐅᔾᔪᑎᖓ ᐃᓂᓪᓚᐃᔪᖅ ᑲᒪᒋᔭᖃᐅᓯᑦ ᑐᕌᒐᕆᔭᖏᓂᒃ ᐊᔾᔨᒌᖏᑦᑐᑦ 

ᐃᓂᒋᔭᖏᓄᑦ ᐃᓗᐊᓃᑦᑐᑦ NMCA ᐊᒡᒍᖅᑐᖅᖢᒋᑦ ᑭᒡᓕᖃᖅᑎᑕᓄᑦ ᐊᒡᒍᖅᓯᒪᓂᕐᓄᑦ, ᐊᑐᓂ ᑐᑭᓕᐅᖅᓯᒪᙵᒥᒃ ᐱᔾᔪᑎᓖᑦ ᐊᒻᒪ 

ᖃᓄᑎᒋ ᓴᐳᒻᒥᔭᖃᓐᓂᖏᑕ, ᑕᑯᒃᓴᕈᕋᓱᒃᑕᖏᑕ, ᐊᒡᒍᖅᓯᒪᓂᐅᔪᓪᓗ ᐊᔪᖅᑎᑕᐅᙱᑦᑐᓄᑦ ᐊᑐᕈᑎᓄᑦ ᐱᔭᒃᓴᐅᔪᓐᓇᖅᑐᓄᓪᓗ. 

ᒪᓕᒃᓗᒍ ᑖᓐᓇ ᑲᓇᑕᒥ ᑲᓇᑕᐅᑉ ᑕᕆᐅᖓᓕ ᐱᐅᖅᓱᐋᖅᑕᑦ ᐃᓂᖏᓄᑦ ᐱᖁᔭᖓ, ᐅᑯᐊ ᑎᑎᖅᓯᒪᔪᑦ ᐱᔭᒃᓴᕆᔭᑦ ᐊᔪᖅᑎᑕᑦ 

ᑕᒪᐃᓐᓂᒃ ᐊᒡᒍᖅᑐᖅᓯᒪᔪᓂᒃ: ᐊᑐᖃᑦᑕᓐᓂᖅ ᑐᓐᓂᖅᓴᐃᓂᕐᓘᓐᓃᑦ ᑭᒃᑯᓕᒫᑦ ᓄᓇᖁᑎᖏᓂᒃ ᐊᖏᖅᑕᐅᓯᒪᓇᑎᒃ, ᕿᓂᖅᓴᕐᓂᖅ  



ᐅᔭᕋᓐᓂᐋᕐᓂᓪᓗ ᐅᑎᕈᓐᓇᖏᑦᑐᑦ ᓱᓇᒃᑯᑖᖏᓂᒃ, ᐊᒪᓗ ᐃᒋᑦᑎᓂᖅ ᓴᓇᐅᒪᔭᓂᒃ ᐃᒪᖁᑎᖏᓄᑦ ᑭᓯᐊᓂ ᑕᒪᒃᑯᐊ ᐊᖏᖅᓯᒪᔭᑦ 

ᐱᔪᓐᓇᐅᑎᒃᑯᑦ ᐅᕝᕙᓗ ᐊᑐᕆᐊᓖᑦ ᐅᒥᐊᕐᔪᐊᓄᑦ ᐅᓗᕆᐋᓇᖅᑐᒦᖁᓇᒋᑦ ᐊᒻᒪ ᑲᑉᐱᐋᓇᖅᑐᒦᖁᓇᒋᑦ. 

ᐃᓄᐃᑦ ᐱᔪᓐᓇᐅᑎᖏᑦ, ᓴᖅᑭᑕᐅᓯᒪᔪᑦ ᐃᓗᐊᓂ ᓄᓇᕘᑉ ᐊᖏᕈᑎᒻᒪᕆᐋᑕ, ᐊᒻᒪ ᐃᓕᖅᑯᓯᑐᖃᒻᒥᒍᑦ ᐊᑐᖃᑦᑕᓐᓂᖏᑦ ᐃᓄᐃᑦ 

ᑖᔅᓱᒥᖓ NMCA ᐊᒃᑐᖅᑕᐅᒐᔭᙱᑦᑐᑦ ᑖᒃᑯᓄᖓ ᓄᖅᑲᖓᔾᔪᑎᓄᑦ ᐊᒡᒍᖅᓯᒪᔭᓄᑦ. ᑖᓐᓇ ᐊᒡᒍᖅᓯᒪᔭᓄᑦ ᑲᒪᒋᔭᖃᐅᓯᖅ 

ᑕᓪᓗᕈᑎᐅᑉ ᐃᒪᖓᑕ NMCA-ᒧᑦ ᐃᓕᓴᖅᓯᓯᒪᕗᖅ ᓴᐳᒻᒥᕆᓪᓗᓂᓗ ᐃᓄᐃᑦ ᐱᔪᓐᓇᐅᑎᖏᓂᒃ, ᐱᓗᐊᖅᑐᒥᒃ ᐊᑐᖅᑕᐅᓂᖓ 

ᑐᓗᕈᑕᐅᒍᓂ ᐅᕝᕙᓘᓐᓃᑦ ᓂᕆᐅᒃᑕᐅᒍᓂ. ᖄᒃᑲᓐᓂᐊᒍᑦ, ᐊᒡᒍᖅᓯᒪᓂᐊᓄᑦ ᑲᒪᒋᔭᖃᐅᓯᖓ ᓄᖅᑲᖓᑎᑦᑎᓇᓂ ᐱᔭᒃᓴᐅᔪᓂᒃ 

ᐊᒃᑐᐊᔪᑦ ᑲᓇᑕᐅᑉ ᑲᑉᐱᐋᓇᖅᑐᒨᕈᑎᖏᓄᑦ ᓇᖕᒥᓂᖃᓐᓂᖓᓄᓪᓘᓐᓃᑦ, ᐅᓗᕆᐋᓇᖏᑦᑐᒥᒃ ᐊᖅᑯᓵᖅᑐᓄᑦ, ᐅᓇᑕᖅᑐᒃᓴᓄᑦ, 

ᐱᖁᔭᓂᒃ ᐊᑐᓕᖅᑎᑦᑎᓂᕐᒧᑦ, ᐊᖅᑯᓵᑐᐃᓐᓇᖅᑐᓄᑦ ᐃᒪᖏᒍᑦ ᐊᒻᒪᓗ ᐊᐅᔭᒃᑯᑦ ᓄᓇᓖᑦ ᓂᐅᕋᐃᔭᐅᖃᑦᑕᓐᓂᖏᑕ. 

ᑐᑭᒧᐋᕆᔾᔪᑎᓐ ᑐᙵᕕᒋᔭᐅᔪᓐ 

ᑲᒪᒋᔭᐅᓂᖓ ᑕᓪᓗᕈᑎᐅᑉ ᐃᒪᖓᑕ NMCA ᑐᑭᒧᐊᕆᔭᐅᕗᖅ ᐅᑯᓄᖓ ᐊᑎᓛᖑᔪᑦ ᑐᙵᕕᓕᐊᖏᓄᑦ ᓴᖅᑭᓯᒪᔪᑦ ᐃᓗᐊᓂ IMP: 

• ᐅᐃᒍᔭᐅᓂᖓ ᐃᓄᐃᑦ ᖃᐅᔨᒪᓂᖓ: ᐃᓄᐃᑦ ᖃᐅᔨᒪᔭᑐᖃᖏ (ᐃᓄᐃᑦ ᖃᐅᔨᒪᔾᔪᓯᖏ, ᐊᓐᓂᕆᔭᖏᑦ, ᐊᑐᖅᓯᒪᔭᖏᑦ) 

ᑐᓴᖅᑎᑦᑎᔾᔪᑕᐅᓪᓗᑎᒃ ᖃᐅᔨᓵᖑᔪᓄᑦ, ᐅᔾᔨᖅᓵᕆᔭᐅᔪᓄᑦ, ᐊᒻᒪᓗ ᑲᒪᒋᔭᖃᖅᑎᓄᑦ ᐃᓱᒪᓕᐆᕆᔭᐅᕙᒃᑐᓄᑦ. 

• ᐃᓄᐃᑦ ᐸᖅᑭᔭᐅᓯᖏᑦ: ᐃᓄᐃᑦ ᐃᓚᒋᔭᐅᖕᒪᑕ ᓄᓇᒧᑦ ᑕᕆᐅᕐᒧᓪᓗ ᑕᒪᒃᑯᐊ ᖃᓄᐄᙱᑦᑎᐊᖅᑐᑦ ᐆᒪᔪᖃᕝᕕᑦ 

ᑲᔪᓯᑎᑦᑎᔪᑦ ᐃᓄᐃᑦ ᑎᒥᖏᒍᑦᖅ, ᐃᓱᒪᖏᒍᑦ ᑕᕐᓂᖏᒍᓪᓗ ᖃᓄᐄᙱᑦᑎᐊᕈᑎᖏᓂᒃ ᐃᑲᔪᖅᓱᐄᓪᓗᑎᒡᓗ ᐱᖅᑯᓯᒃᑯᑦ 

ᐊᑐᖅᑕᐅᕙᒃᑐᓂᒃ. ᐃᓄᐃᑦ ᐃᓕᓴᕆᔭᐅᒪᕗᑦ ᐊᕐᕌᒍᒐᓵᓗᓐᓄᑦ ᐸᖅᑭᔨᑦᑎᐋᕙᐅᓂᖏᑕ ᐊᒡᒍᖅᓯᒪᓂᐊᓂᑦ ᐅᑭᐅᖅᑕᖅᑐᒥ 

ᐱᖅᑯᓯᖏᑎᒍᑦ ᐃᓕᖅᑯᓯᖏᑦ ᐃᑲᔪᐃᓪᓗᑎᒃ ᐆᒪᔪᖁᑎᖏᑕ ᑲᔪᓰᓐᓇᕈᓐᓇᕐᓂᖏᓄᑦ. 

• ᐊᓯᔾᔨᖅᓴᕋᐃᑦᑐᒥᒃ ᑲᑐᔾᔨᖃᑎᒌᓐᓂᒃᑯᓪᓗ ᑲᒪᒋᔭᖃᐅᓯᖅ: ᑲᒪᒋᔭᖃᐅᓯᑦ ᑐᕌᒐᕆᔭᖏᑦ ᐊᓯᔾᔨᖅᐸᓪᓕᐊᓗᑎᒃ ᐱᕈᕐᓗᑎᒃ 

ᒪᓕᒃᖢᒍ ᓄᑖᖑᔪᓄᑦ ᖃᐅᔨᓴᖅᑎᒻᒪᕇᑦ ᑐᑭᓯᔾᔪᑎᖏᓄᑦ. ᐃᓄᐃᑦ ᖃᐅᔨᒪᓂᖏᓄᑦ, ᐊᕙᑎᐅᓪᓗ ᐊᔾᔨᒋᔪᓐᓃᕐᓂᖏᓄᑦ. 

• ᓯᕘᕋᓴᕋᐃᓐᓂᖅ ᐆᒪᔪᒃᑯᕕᒻᒧ ᑐᙵᔪᓄᑦ ᑐᕌᒐᖃᓐᓂᖅ: ᐃᓱᒪᓕᐅᕆᓃᑦ ᐊᐅᓚᑦᑎᔨᓄᑦ ᓯᕗᓕᐅᕆᓗᑎᒃ ᐆᒪᔪᖁᑎᖏᓄᑦ 

ᐃᓄᖏᑕᓗ ᖃᓄᐄᙱᑦᑎᐊᕐᓂᖏᓄᑦ ᐊᑐᑦᑎᐊᖅᖢᑎᒡᓗ ᓯᕘᕋᔭᖃᓐᓂᕐᒥᒃ ᓇᓗᓈᕿᔪᖃᕈᓂ ᑲᒪᒋᔭᖓᑕ ᐃᓚᖓᓂ.  

• ᑕᒪᒃᑭᖅᖢᒍ ᒐᕙᒪᓕᒫᓂᒃ ᑐᕌᒐᖃᖅᑎᑦᑎᓂᖅ: ᑐᑭᒧᐋᒃᓯᒪᔪᒥᒃ ᑐᕌᒐᖃᖅᑎᑦᑎᓂᖅ ᐃᓚᐅᔾᓗᑎᒃ ᒐᕙᒪᑐᖃᒃᑯᑦ ᐊᒻᒪ 

ᓄᓇᕘᑉ ᒐᕙᒪᖏᑕ ᐱᓕᕆᕝᕕᖏᑦ ᑐᑭᒧᐋᕆᓪᓗᑎᒃ ᑲᒪᒋᔭᐅᓂᖓᓄᑦ ᑕᓪᓗᕈᑎᐅᑉ ᐃᒪᖓᑕ NMCA-ᒥᒃ ᐃᑲᔪᐃᓪᓗᑎᒡᓗ 

ᐊᓯᔾᔨᖅᑕᖏᑦᑐᒥᒃ ᐃᓱᒪᓕᐆᕆᓂᕐᒥᒃ ᐊᐅᓚᑦᑎᔨᖏᒍᑦ, ᓄᖑᓴᐃᖏᑦᑐᒥᒃ ᓱᓇᒃᑯᑖᖏᓂᒃ ᐊᑐᕐᓂᒻᒥᒃ, ᐊᒻᒪ ᑭᑦᑎᖏᑦᑐᒥᒃ 

ᐊᐅᓚᑦᑎᔨᖃᐅᓯᕐᒥᒃ. 

• ᓇᓪᓕᖅᓯᓯᒪᓂᖅ ᐱᖁᔭᐃᑦ ᐊᕙᓗᓕᐊᕆᓯᒪᔭᖏᓄᑦ: ᑲᒪᒋᔭᖃᖅᑏᓐ ᐊᓯᔾᔨᖅᑕᖏᖢᑎᒃ ᓄᓇᕘᑉ ᐊᖏᕈᑎᒻᒪᕆᐋᑕ 

ᑐᕌᒐᖏᓂᒃ, ᑲᓇᑕᒥ Canada ᑲᓇᑕᐅᑉ ᑕᕆᐅᖓᓕ ᐱᐅᖅᓱᐋᖅᑕᑦ ᐃᓂᖏᓄᑦ ᐱᖁᔭᖓᓂᒃ, ᐊᓯᖏᑕᓗ ᐱᖁᔭᕆᔭᑦᑕ. 

ᐃᓱᒋᔭᖏᓄᑦ ᐃᓱᒪᓕᐊᑦ  

ᑖᓐᓇ IMP ᑕᓪᓗᕈᑎᐅᑉ ᐃᒪᖓᑕ NMCA-ᒧᑦ ᑐᙵᕗᖅ ᐅᓪᓗᒥᐅᔪᖅ ᐊᑐᐃᓐᓇᐅᔪᓄᑦ ᐃᓄᐃᑦ ᖃᐅᔨᒪᔭᑐᖃᖏᑕ, ᖃᓪᓗᓈᑦ 

ᖃᐅᔨᓴᖅᑎᒻᒪᕆᓄᑦ, ᐅᖃᐅᓯᖃᕈᑎᓄᓪᓗ ᓄᓇᓕᐆᔪᑦ ᑲᒪᔨᖏᓄᑦ, ᐃᓚᐅᖃᑕᐅᔪᓂᒃ, ᐃᓄᐃᑦ ᑎᒥᖁᑎᖏᓂᒃ, ᒐᕙᒪᑐᖃᒃᑯᑦ ᐊᒻᒪ 

ᓄᓇᕘᑉ ᐱᓕᕆᕝᕕᒋᔭᖏᓐᓂᒃ. ᑖᒃᑯᐊ ᐊᒃᑐᐊᓂᓖᑦ ᓄᓇᓖᑦ ᐃᓚᐅᓪᓚᕆᒃᓯᒪᖕᒪᑕ ᓴᓂᖅᑯᑕᒃᓴᐅᖏᑦᑐᒥᒃ ᐃᓂᖃᖅᖢᑎᒃ 

ᓴᓇᔭᐅᓂᐊᒍᑦ ᐸᕐᓇᐅᑎᓕᐊᖓᑦ, ᓇᓗᓇᐃᕆᓪᓗᑎᒃ ᑕᐅᑦᑐᒐᕆᔭᒥᓂᒃ ᐃᓂᐅᔪᒧᑦ, ᐊᓐᓂᕈᓲᓯᖏᒍᓪᓗ ᐃᓅᖃᑎᒌᖏᑕ ᐊᒻᒪᓗ 

ᓴᖅᑭᑐᐃᓐᓇᕆᐊᓖᑦ ᐅᓗᕆᐋᓇᐅᑎᓲᑦ ᑖᒃᑯᓄᖓ ᐊᓐᓂᕈᓲᓯᕆᔭᖏᓄᑦ. ᑖᓐᓇ ᐸᕐᓇᐅᑦ IMP ᓇᓖᕌᕆᔪᖅ ᐊᑯᓐᓂᐊᑕ ᐊᕙᑎᐅᑉ 

ᐃᒃᐱᒋᔭᖃᓐᓂᓪᓗ ᐃᓄᐃ ᐱᔪᓐᓇᐅᑎᖏᓂᑦ ᐃᓚᒋᓪᓗᒍ ᐊᑐᕈᒪᓂᖏᑦ ᐃᓚᐅᓂᖃᖅᑐᑦ, ᑕᐃᑲᓂ ᑲᑐᔾᔨᖃᑎᖃᓐᓂᖅ ᐊᓯᔾᔨᓲᓪᓗ 

ᑲᒪᒋᔭᖃᐅᓯᖓ ᕿᑎᐊᓃᖢᓂ ᑲᒪᒋᔭᐅᓂᖓᓄᑦ ᑕᓪᓗᕈᑎᐅᑉ ᐃᒪᖓᑕ. ᐊᐅᓚᑦᑎᖃᑎᒌᑦ ᑲᑎᒪᔨᖏᑦ ᑲᔪᓯᓂᐊᖅᑐᑦ 

ᑐᑭᒧᐋᕇᓐᓇᓪᓗᑎᒃ ᑲᒪᒋᔭᖃᖅᑎᓂᒃ, ᓴᓇᖃᑎᖃᓪᓗᑎᒃ ᑲᑐᔾᔨᑦᑎᐋᕐᓗᑎᒃ ᐊᑎᓕᐅᖃᑎᒌᒃᓯᒪᔪᓂᒃ ᓄᓇᓕᐆᔪᓂᒡᓗ 

ᑲᒪᒋᑦᑎᐋᖁᓪᓗᒍ ᐅᐸᒍᑎᓴᕋᐃᑦᑐᒥᒃ, ᑐᓴᖅᓴᕋᐃᑦᑐᒥᒃ, ᐱᖅᑯᓯᒃᑯᓪᓗ ᓈᒻᒪᓛᒥᒃ ᐸᖅᑭᔭᖃᓐᓂᖅ ᑕᓪᓗᕈᑎᐅᑉ ᐃᒪᖓᓂᑦ.  


